
NAMMINERSORNERULLUTIK OQARTUSSAT   GRØNLANDS HJEMMESTYRE 

Kultureqarnermut, Ilinniartitaanermut, Ilisimatusarnermut Ilageeqarnermullu Naalakkersuisoq
Landsstyremedlemmet for Kultur, Uddannelse, Forskning og Kirke

Inatsisartunut ilaasortaq Anthon Frederiksen 

Ilinniarfinnut qarasaasianik, atuakkanik il.il. pisiortorneq pillugu § 36 
naapertorlugu apeqqutinut akissutit 

Matumuuna Inatsisartut suleriaasianni § 36, imm. 1 naapertorlugu apeqqutigine-
qartut 21. november 2008-mi tiguneqartut akissavakka. 

Apeqqut:

1. Ilinniartut ilinniarnerminnut atatillugu atortorissaarutinik, soorlu qarasaasia-
nik, atuakkanik il.il. pilersorneqarnerat Naalakkersuisunit qanoq malinnaaf-
figineqarpat ?

Akissut:  Ilinniarfiit  assigiinngitsut  ass.  qarasaasianut  atuakkanullu  il.il.  tunngatil-
lugu  ilinniartuutiminnut  qanoq  periarfissiisarnerat  assigiinngitsorujussuuvoq.  Ilin-
niarfiutitta ilaanni ilinniartut atuakkanik ilinniutinik, qarasaasianik il.il. imminnut piler-
sortussaapput.  Ilinniartitaanerni  allani  ilinniartut  ilinniarfimminnit  atortussaminnik 
tunineqartarput.  Tamatuma  saniatigut  eqqaaneqarsinnaavoq  Namminersornerul-
lutik Oqartussanit ilinniagaqarnersiutit atorlugit qarasaasiarsinissamut atuartitsissu-
tinillu allanik pisinissamut ilinniagaqarnermi taarsigassarsinissamut periarfissaqar-
mat.

2. Ilinniartoqarfiit assigiinngitsut qarasaasiaqartinneqarnerannut allanillu ator-
tulersuutaasinnaasunik  ilinniartoqarfinni  nutarterisarnerit  qanoq  Naalak-
kersuisunit malinnaaffigineqartigippat ?

3. Ilinniartoqarfinni qarasaasinik nutarterinerit qanoq akuttutigisumik taarser-
sorneqartarpat ? imaluunniit ilinniarfinni atortulersuutit taarsersorneqartar-
neri pillugit Naalakkersuisut najoqqutassaqartitsippaat ?

4. Naalakkersuisut ilinniartoqarfinni assigiinngitsuni qarasaasianik taarsersui-
nissamik/nutarterinissamik pilersaaruteqarpaat ?

Apeqqutit 2-4, ataatsimut akineqarput: Ilinniarfinnut aningaasaliissutit ukiumoor-
tumik  aningaasanut  inatsisitigut  ingerlatsinermut  tunniunneqartarput.  Aningaasa-
liissutit siunertanut assigiinngitsunut atorneqartussaapput, taakkununnga ilanngul-
lugit atukkanik, qarasaasianik il.il.  pisiortornermut. Aningaasaliissutit atorlugit  ilin-
niarfinnik aqutsisut aningaasaliissutit sunut atorneqarnissaannut namminneq aala-
jangiisinnaassusilerujussuupput. 

Tamatumunnga  atatillugu  Naalakkersuisoqarfiup  eqqaasinnaavaa  aningaasaliis-
sutinik siammasissumik aqutsisitsineq ilinniarfimmi pineqartumi pisarmat Nammi-
nersornerullutik Oqartussanit qitiusumik pinnani.

Ilinniarfinni aqutsisut KIIIN-illu akuttunngitsunik ataatsimiittarnerini naalakkersuiso-
qarfik ilinniarfinni pissutsit pillugit ilisimatinneqartarpoq. Aningaasaqarnikkut inger-
latsineq KIIIN-imi ingerlatsinermut aningaasaqarnermullu aqutsinermut immikkoor-
tortamit ingerlaavartumik nakkutigineqarpoq.

Assersuutigalugu ilisimatitsissutigineqarsinnaavoq ilinniarnertuunngorniarfinnut  pi-
ngasuinnarnut taakkununnga aningaasaliissutit 2008-mi 59.011 mio. kr.-init 2009-
mi 68.121 mio. kr.-inut qaffammata. Tamanna ilinniarnertuunngorniarfinnut pinga-
sunut  taakkununnga  2008-mit  2009-mut  15,4  %-imik  qaffaataavoq.  Tamatuma 
kinguneraa  ilinniarnertuunngorniarfiutitta  atuartitsissutinik  qarasaasianillu  il.il.  pi-
siortornissamut tunngatillugu periarfissaqarnerulernerat.

Ikinngutinnersumik inuulluaqqusillunga

Tommy Marø

